
“Aidha, uchumi wa buluu ni eneo jipya na lenye fursa 
kubwa kwa Tanzania, tukizingatia tunayo Bahari ya Hindi, 
maziwa makuu na mito yenye utajiri wa rasilimali.” 
amesema Profesa Msoffe.

Kuhusu biashara ya kaboni amesema lengo ni kuhakiki-
sha kuwa fursa za biashara hiyo inanufaisha watanzania 
wote na kuvutia uwekezaji katika eneo hilo, ikiwemo 
misitu, kilimo biashara, usafirishaji, nishati safi ya kupik-
ia, taka ngumu pamoja na maji na usafi (WASH).

Hata hivyo, Profesa Msoffe alielezea kuhusu suala la 
Muungano kuwa ni tunu ambayo waasisi wetu walitua-
chia ambayo tunapaswa kuilinda na kuienzi kwa ustawi 
na maendeleo ya nchi yetu. 

Amesema matarajio ya Dira 2050 ni kuwa na Muungano 
imara na thabiti unaoendeleza umoja wa kitaifa, amani, 
utulivu, na ustawi wa pamoja kwa wananchi wote kuanzia 
ngazi ya familia.

Tunahitaji sera, 
mipango kutatua 
changamoto za 
Mazingira

Waratibu wa mipango na bajeti katika wizara wame-
takiwa kukaa pamoja na kutafakari njia bora ya kuzin-
gatia masuala ya Muungano, Mazingira na Uchumi wa 
Buluu katika mipango kama yaliyoainishwa katika Dira 
ya Taifa ya Maendeleo 2050.

Naibu Katibu Mkuu (Mazingira) Ofisi ya Makamu wa 
Rais, Profesa Peter Msoffe ameyasema hayo wakati 
wa ufunguzi wa kikao cha Wakurugenzi wa Sera na 
Mipango kutoka wizara za kisekta na taasisi kilichofan-
yika katika Ukumbi wa Jiji mkoani Dodoma.

Amesema Ofisi ya Makamu wa Rais ina dhamana ya 
kusimamia na kuratibu maeneo mbalimbali ambayo ni 
masuala ya Muungano, hifadhi ya mazingira, mabadi-
liko ya tabianchi, uhifadhi wa bioanuai, matumizi 
endelevu ya rasilimali asilia na uratibu na utekelezaji 
wa shughuli za uchumi wa buluu pamoja na matumizi 
ya fursa za biashara ya kaboni na ushirikiano wa 
pamoja baina ya sekta na taasisi mbalimbali. 



Naye Mshauri Maalumu wa Masuala ya Mabadiliko ya 
Tabianchi, Bi. Kholuthm Omar alisema mkutano huo ni 
muhimu kujadili namna bora ya kuwasaidia wakulima, 
wavuvi na wafugaji wanaoathirika zaidi na athari za 
mabadiliko ya tabianchi.

Mkutano huo wa Pili wa AGN ulioandaliwa chini ya uon-
gozi wa Tanzania kwa ushirikiano na Kamisheni ya 
Umoja wa Afrika (AUC) ni hatua kubwa ya kuunda mika-
kati ya Afrika ya mazungumzo ya hali ya hewa kwa 
mwaka 2025.

Tanzania yasisitiza
kuungana kukabili 
mabadiliko 
tabianchi

Tanzania imeweka msisitizo kwa nchi za Afrika 
kuungana na kuhakikisha uhifadhi wa mazingira 
unakuwa endelevu ili kukabiliana na athari za 
mabadiliko ya tabianchi.

Kauli hiyo imetolewa na Naibu Katibu Mkuu 
(Mazingira) Ofisi ya Makamu wa Rais, Profesa Peter 
Msoffe wakati akifungua Mkutano wa Kundi la 
Majadiliano la Afrika kuhusu Mabadiliko ya Tabian-
chi (AGN).

Profesa Msoffe amesema ni wakati muafaka sasa 
kwa wadau wote wa mazingira kuguswa na kupaza 
sauti ili kuokoa sekta hiyo kutoka kwenye chan-
gamoto za uharibifu wa namna yoyote ile.

Alisema katika mkutano huo unaohudhuriwa na 
washiriki zaidi ya 60 utakuwa na kazi ya kupokea 
taarifa ya mijadala mbalimbali ili kuwa na sauti 
moja kwa lengo la kuwakilisha maslahi ya Bara la 
Afrika katika mazungumzo ya kimataifa ya mabadi-
liko ya tabianchi.

Aidha, Naibu Katibu Mkuu Profesa Msoffe alibaini-
sha kuwa kuanzishwa kwa Sekretarieti ya AGN ni 
hatua muhimu kwani itahakikisha kila nchi ya Kiaf-
rika, inapata utaalamu katika masuala ya hifadhi 
ya mazingira.

Alisema miongoni mwa ajenda zinazojadiliwa ni 
pamoja na kuifanya AGN ilioanzishwa mwaka 
1995 kuwa ni taasisi ya Afrika ambayo imeweza 
kuusimamia Mkataba wa Kyoto unaozitaka nchi 
wanachama kupunguza uzalishaji wa gesijoto.

ZIJUE HATUA SABA ZA MUUNGANO 

Hatua ya Kwanza

Hatua ya Pili

Hatua ya Tatu

Waasisi wa Muungano, Mwalimu Julius Kambarage Nyerere na 
Sheikh Abeid Amani Karume, kuwa na mazungumzo ya siri wao na 
viongozi wengine kwa niaba ya wananchi. Ikumbukwe kuwa, Muun-
gano wetu umefanyika miaka miwili na miezi minne ya Uhuru wa 
Tanganyika uliopatikana tarehe 9 Desemba, 1961 na miezi mitatu 
tu baada ya kufanyika Mapinduzi ya Zanzibar ya tarehe 12 Januari, 
1964 na Muungano ukafanyika tarehe 26 Aprili, 1964.

Tarehe 22 Aprili, 1964 Rais Nyerere na Rais Karume, kwa niaba ya 
wananchi wote wa Tanganyika na Zanzibar (walionesha njia ya ush-
irikiano kwa miaka mingi) kwa kusaini Hati ya Makubaliano ya 
Muungano Ikulu, Zanzibar.

Tarehe 25 Aprili, 1964 Hati ya Makubaliano ya Muungano iliridhiwa 
na Mamlaka za Kutunga Sheria, Baraza la Mapinduzi ambalo lilifan-
ya kikao chake asubuhi ya siku hiyo ya tarehe 25 Aprili, 1964 Ikulu, 
Zanzibar na Bunge la Tanganyika lilifanya kikao chake siku hiyohiyo 
jioni katika Ukumbi wa Bunge wa Karimjee, Dar es Salaam.

Kwa mujibu wa Sheria ya Muungano wa Tanganyika na Zanzibar, 
Sheria Na.  22 ya mwaka 1964, Sheria ya Muungano wa Zanzibar na 
Tanganyika ya mwaka 1964 pamoja na Hati ya Muungano ziliweka 
bayana kuwa, baada ya kuridhiwa kwa Hati ya Makubaliano ya 
Muungano, siku inayofuata ndiyo itatambulika rasmi kuwa ni siku 
ya Muungano. Hivyo, tarehe 26 Aprili, 1964 ikawa ndio siku rasmi ya 
Muungano wa Tanganyika na Zanzibar.



www.vpo.go.tz18

<

JARIDA LA  SEPTEMBA 2025

UKURASA

Hatua ya Nne

Hatua ya Tano

Hatua ya Sita

Tarehe 27 Aprili, 1964 ndiyo siku ambayo Bunge jipya la Jamhuri ya 
Muungano lilianza kazi. Moja ya matukio makubwa katika tarehe 
hiyo ilikuwa ni kubadilishana Hati ya Makubaliano ya Muungano, 
tukio ambalo lilifanyika katika Ukumbi wa Karimjee, mjini Dar es 
Salaam wakati wa kikao cha Bunge cha jioni. 
Pia, siku hiyo waliapishwa viongozi wa Jamhuri ya Muungano waki-
ongozwa na Sheikh Abeid Amani Karume.

Tarehe 28 Aprili, 1964 Baraza Jipya la Jamhuri ya Muungano wa 
Tanganyika na Zanzibar lenye Mawaziri 23 liliapishwa katika 
Ukumbi wa Karimjee, watano kati yao kutoka Zanzibar. Kuapishwa 
kwa Baraza hilo ilikuwa ni kielelezo cha kwamba, Serikali ya Muun-
gano imeanza kazi rasmi

Tarehe 30 Aprili, 1964 Wizara ya Mambo ya Nchi za Nje ilimjulisha 
Katibu wa Umoja wa Mataifa, Bw. U Thant kuwa, Nchi za Jamhuri ya 
Tanganyika na Jamhuri ya Watu wa Zanzibar zimeungana na 
kuunda nchi moja inayoitwa “Jamhuri ya Muungano wa Tanganyika 
na Zanzibar”. 

Mwezi Oktoba, 1964 Bunge la Jamhuri ya Muungano lilibadili jina la 
Jamhuri ya Muungano wa Tanganyika na Zanzibar na kuwa Jamhuri 
ya Muungano wa Tanzania kupitia Sheria ya Kubadili Jina la Jamhuri 
ya Muungano wa Tanganyika na Zanzibar ya mwaka 1964. Kufuatia 
mabadiliko hayo, tarehe 2 Novemba, 1964 Katibu Mkuu wa Umoja 
wa Mataifa alifahamishwa kuhusu mabadiliko ya jina la nchi naye 
alikiri kujulishwa tarehe 18 Desemba, 1964.

Hatua ya Saba

Tarehe 26 Aprili, 1965 tukio la kuchanganya udongo wa Tanganyika 
na Zanzibar lilifanyika katika Uwanja wa Uhuru, Dar es Salaam 
kama alama ya kudhihirisha Muungano wa udugu wa kudumu. 
Sehemu ya udongo huo ilitumika kupanda mti wa mwembe katika 
Viwanja vya Ikulu ya Dar es Salaam ambao upo hadi sasa. Baada ya 
tukio hilo, kulifanyika sherehe za kuadhimisha mwaka mmoja wa 
Muungano.

